
1

 Imana y’!urukundo yemera ko biba Ite? 

2

Clara Anderson yari umukozi wo mu rugo i San 
Fransisco kandi yari umugore witonda cyane, akita ku 
murimo we.  Umunsi umwe arangije akazi yaramazeho 
imyaka 15 akorera umukoresha umwe, arazimira 
baramubura.  Umukoresha we nta gahurihuri yari afite 
kaho Clara yari ari.   Yasaga naho yazimiye.  Biza kuba 
nk’!igitangaza nyuma y’!iminsi abakozi b’!umugi 
babishinzwe bashakisha baza kumubona. "
 Basanze Clara  mu misozi yari yihishemo yo hanze ya 
San Francisco, yaratangiye kwiyicisha inzara.  Clara 
ababonye yarabakabukiye agira ati” Nimundeke, 
ndashaka gupfa”.   Uvuga iyi nkuru wari mu 
bamuvumbuye aho yari yihishe, yamuhase ibibazo. 
Nuko Clara agira ati  “Reba, nta numwe unyitayeho. 
Ndi umuja gusa, ndi umwe mu bantu ibihumbi ino 
ukora  akazi gasebye ko hasi. Ubuzima bwanjye nta 
gaciro bufite.  Nta muvandimwe wa hafi ngira, nta 
muryango ngira, nta nshuti. Ndigunze kuburyo rwose 
nizinutswe ntagishaka kubaho.  Nta muntu numwe 
navuga ko anyegereye - Ntawe nshobora kuvugisha, 
ntawe ngira wo gutura ibindi ku mutima. None 
nimundeke nipfire, kuko mu by’!ukuri nta numwe mfite 
unyitayeho.” 

3

 “Ntawunyitayeho!” ni amarira yo kwiheba  y’!abagabo 
n’!abagore mu isi yigunze.  Haherutse kuba iperereza ku 
bijyanye n’!Imana, Ikibazo cyari iki ngo: “uramutse 
wemerewe kubaza Imana ikibazo kimwe, icyo kibazo 
cyaba ikihe?”"
Wowe se bite? Uramutse ubonye uko ubaza ikibazo 
kimwe, wayibaza iki? Dore ikibazo miliyoni z’!abantu 
bafite ngo: Mana, mbese koko unyitaho? Niba koko uri 
Imana nziza, ni kuki muri iyi si yacu hariho uburwayi 
bwinshi, umubabaro, n’!urupfu? Kuki hari ugusuhuza 
umutima, n’!agahinda gasaze? Kuki amapfa ayogoza, 
imyuzure, ibyorezo, n’!intambara?

4

Dukebutse iruhande rwacu tubona ko muri iyi si hari 
imbaraga y’!umubi. Muri iki gihe, ahantu hose buri 
munsi harabera amahano.  

5

(Videwo y’!amasegonda 15)  Ni nde nyirabayazana 
w’!ayo mahano, agahinda, no kubabara biri muri iyi si?"
Abantu benshi bashyira ku Mana ibibazo bibageraho. 
Ni kangahe ujya wumva abantu babaza ngo “Kuki 
Imana Yangiriye ityan’!itya?” 

6

Reka turebe icyo Bibiliya ivuga ku ntambara ikomeye 
ubu iriho irwannywa hagati y’!imbaraga z’!icyiza 
n’!ikibi."
Mushobora kubaza muti, “Niba Imana Atariyo Izana 
aya makuba yose n’!umubabaro mu isi, ni nde 
nyirabayazana w’!aya mahano yose tubona buri munsi?” 

7

Bibiliya itunga agatoki k’!umunyacyaha!"
Yesu yavuze igitekerezo cy’!umuhinzi wabibye imbuto 
nziza mu murima we, nyamara ubwo zameraga,

8

harimo n’!urukungu mu murima.

9

(Isomo: Matayo 13:27)"
“Abagaragu be baraza babaza umutware bati: Mutware, 
ntiwabibye imbuto nziza mu murima wawe?

10

None urukungu rurimo rwavuye he?”"
Bashakaga kumenya aho urukungu rwavuye.

11

(Isomo ku mashusho 3: Matayo 13:37-39)"
“Arabasubiza ati:’Ubiba imbuto nziza ni Umwana 
w’!umuntu.” 

12

 “Umurima ni isi: imbuto nziza ni zo bana b’!ubwami; 
urukungu ni abana b’!Umubi.” 

13

 “umwanzi warubibye ni Umwanzi.” "
Matayo 13:37-39.

14

Urareba, mu gihe Imana Igerageza kwerekana urukundo 
n’!ubugiraneza kuri buri wese, hari indi mbaraga 
ikorera muri iyi si iteza amakuba, ibyago, ishyano, 
urupfu, n’!indwara mu mibereho y’!abana b’!Imana.  

15

Mu gitabo giheruka cya Bibiliya ari cyo  Ibyahishuwe, 
hatubwira uko byose byatangiye ngo tumenye ukuri 
nyako, uko mu ijuru byagenze bigateza intugunda kw 
isi."
Tuzamenya imvano y’!ikibi. Bishobora kugutangaza, 
ariko intambara yigeze gushozwa mw  ijuru! 

16

(Isomo ku mashusho 4: Ibyahishuwe 12:7-9)"
“Mu ijuru habaho intambara. Mikaeli n’!abamarayika 
be batabarira kurwanya cya kiyoka: ikiyoka kirwanana  
n’!abamarayika bacyo,

17

Ntibanesha, kandi mw  ijuru  ahabo ntihaba 
hakiboneka.

18

Cya kiyoka kinini kiracibwa, ni cyo ya nzoka ya kera, 
yitwa Umwanzi na Satani, ni cyo kiyobya  abari mw isi 
bose;

19

nuko kijugunywa mw  isi, abamalayika bacyo 
bajugunyanwa na cyo.”"
Ibyahishuwe 12:7-9.

20

Noneho, reba uko iki kiyoka cyangwa Umwanzi 
kivugwa mu Byahishuwe 12:3, 4:

21

Mu ijuru haboneka ikindi kimenyetso: mbona ikiyoka 
kinini gitukura, gifite imitwe irindwi n’!amahembe 
cumi.

22

no ku mitwe yacyo gifite ibisingo birindwi.” 

23

 “Umurizo wacyo ukurura kimwe cya gatatu 
cy’!inyenyeri zo kw ijuru, uzijugunya mw isi...” 

24

Uko bigaragara kimwe cya gatatu cy’!abamalayika bo 
mw ijuru bakurikiye uyu mushukanyi mu kurwanya 
Imana."
Reka ariko twumve iby’!uyu mu marayika waguye 
witwa Lusiferi."
Mu isezerano rya kera  agereranywa n’!Umwami w’!i 
Tiro kandi dore ibimuvugwaho:   

25

(Isomo ku mashusho 4: Ezekieli 28:12-14)"
“ Umva uko Umwami Uwiteka avuga ngo: Wari 
intungane rwose, wuzuye ubwenge n’!ubwiza 
buhebuje."
Ezekieli 28:12

26

 Wahoze mw Edeni, ya ngobyi y’!Imana; umwambaro 
wawe wari ibuye ryose ry’!igiciro cyinshi..."
Ezekieli 28:13

27

 “Wari warasigiwe kugira ngo ube umukerubi 
utwikira;...kugira ngo ube ku musozi wera w’Imana;

28

wagendagenderaga hagati y’!amabuye yaka umuriro.” "
Ezekieli 28:14

29

Lusiferi yari umumarayika ufite uburanga, waremwe 
atunganye mu nzira ze zose.  Yari umumarayika 
uhagarara iruhande rw’!Imana nk’!umukerubi utwikira.

30

Mu ijuru, Lusiferi yari afite umwanya wo hejuru.  
Abamalayika babiri bakikizaga intebe y’!imbabazi 
y’!Imana, umwe iburyo undi ibumoso. Umwe muri aba 
bamalayika yari Lusiferi.

31

Ntiyanyuzwe no kuba iruhande rw’!Imana. 
YASHAKAGA KUBA IMANA!"
Lusiferi yadukwaho n’!ikintu, umubano we wa hafi yari 
afitanye n’!Imana uzamo igitotsi.  Imana Ibwira Lusiferi 
Iti, 

32

(Isomo: Ezekieli 28:15)"
“Wari utunganye bihebuje mu nzira zawe zose uhereye 
umunsi waremeweho, kugeze igihe wabonetsweho 
gukiranirwa.”"
Ezekieli 28:15.

33

(Isomo: Ezekieli 28:17)"
“Ubwiza bwawe nibwo bwateye umutima wawe 
kwishyira hejuru; kubengerana kwawe niko kononnye 
ubwenge bwawe...”"
Ezekieli 28:17.

34

Uyu mu malayika mwiza, washyirwaga hejuru yaje 
kwihugiraho. Yifuje icyubahiro no kuramywa kandi 
Imana ari yo yonyine bigenewe.  Yagize inyota 
y’!ubutegetsi. Yahangaye kurushanwa n’!Umuremyi we 
mu gutegeka ibibaho byose! "
Tega ugutwi wumve ibi: 

35

(Isomo ku mashusho 3: Yesaya 14:12-14)"
“ Wa nyenyeri yo mu ruturuturu we, mwana 
w’!umuseke ko uvuye mu ijuru, ukagwa.

36

Waribwiraga uti: Nzazamuka njye mw ijuru, nkuze 
intebe yanjye y’!ubwami, isumbe inyenyeri z’!Imana...

37

...Nzaba nk’!Isumba byose.”"
Yesaya 14:12-14.

38

Ubwo aya magambo yo kwikakaza yavaga mu kanwa ka 
Lusiferi, urukundo rutunganye n’!ubwumvikane 
bw’!ab’!ijuru byahise bivungagurikamo uduce twinshi 
tw’!inarijye.  

39

Ntibyafashe igihe, Lusiferi atangira gukwirakwiza 
umwuka mubi wo kurakara mu bandi bamalayika."
Buhoro buhoro, atangira gusebya urukundo rw’!Imana 
n’!ubutabera bwayo.   

40

Kwigomeka kwa Lusiferi gukwirakwira mu bandi 
bamalayika nkuko itunda rimwe riboze mu gikarito 
ryangiza ayandi.  Ushobora kwibaza icyatumye icyo 
gihe Imana Itarahise Irimbura Satani."
Imana Yashoboraga gukuraho Lusiferi n’!abamalayika 
bifatanyije nawe kwigaragambya buhumyi, ariko Imana 
yabikoreye ko ibindi biremwa twari kujya tuyikorera 
kubera kuyigirira bwoba.

41

Reka tugenekereze, Imana Itwatse umudendezo wacu 
wo kwihitiramo maze Ikatugira nk’!imashini."
(Aha biraterwa n’abashyira akaboko hejuru).  Ni bande 
muri mwe mufite abana? "
Wakwifuza umwana umeze nk’!imashini? Wakwifuza 
ute kugira umwana washyizemo gahunda yo kumvira 
ibyo umubwiye byose?  Umwana wawe yajya abyuka 
mu gitondo akagira ati,"
‘Yego,  Mama, ndirira  umuceri.’ "
“Ni byo Papa, ndasukura inzu” "
Uramutse ufite umwana ukoreshwa nk’ imashini (robot), 
atagira umutima, y’!icyuma."
Nta mwana waba ugifite."
Washaka umwana umeze atya?"
Birumvikana ko igisubizo ari oya."
N’!Imana rero nuko.

42

Imana ni Imana y’!urukundo. Inezezwa gusa n’!isano 
y’!urukundo Ifitanye n’!ibiremwa byayo biyisenga 
kubwo kuyikunda no kuyizera. 

43

Satani yikomye amategeko y’!Imana n’!ubutabera 
bwayo, nyamara Imana ntiyashyizeho aya mategeko ku 
mbaraga Igamije kwerekana  umutware uwari we! 
Yayashyiriyeho kurinda ibiremwa byayo, gushimangira 
amahoro n’!umunezero w’!ibiremwa byayo. 

44

Amategeko y’!Imana ni nk’!ibimenyetso by’!amatara n 
ibyapa bigenga umuvuduko ku  mihanda, byose 
byashyiriweho kurinda umutekano ngo tugire 
imibereho myiza.  Nyamara uyu mumalayika 
wubahwaga kurusha abandi yatekereje ko yashoboraga 
kuyobora neza isi n’!ibiriho byose kurusha  Umuremyi 
we!

45

Satani,”umwanzi w’!Imana”, yigize umubi! 

46

(Videwo y’!amasegonda 10) Imana iha buri wese 
ububasha bwo guhitamo kumvira cyangwa  kutumvira. "
Imana, kubwo ubutabera n’!urukundo rwayo Yemereye 
Satani kwereka isi yose uburyo Satani nyine 
yateganyaga gutegeka isi."
Ntabwo dusobanukirwa uko ibi byose byagenze; icyo  
tuzi nuko  Imana ari Inyarukundo kandi ko Ihorana 
ineza kuri bose.

47

Intambara yatangiriye mu ijuru ntirakarangira, ahubwo 
yahinduye gusa aho ibera! Intambara ikomeye iri hagati 
y’!icyiza n’!ikibi irarwanirwa ku isi, aho Satani agomba 
kwerekanira uko ubutegetsi bwe buri nuko ateganya 
gutegeka isi. 

48

Ariko se kuki kw isi? Kuki isi yacu igomba"
guhinduka

49

(Isomo: 1 Abakorinto 4:9)"
“...Ibishungero by’!ab’!isi n’!iby’!abamarayika 
n’!abantu.” "
1 Abakorinto 4:9.

50

Ubwo isi yasohokaga mu maboko y’!Umuremyi 
yarabengeranaga  kandi itunganye, ari nziza birenze 
uruvugiro."
Bigaragara ko na Satani ariko yabibonaga,  kuko 
yarebye iyi si nk’!aho ari iyo igiciro kireshya."
Yifuje gufatira iyi si y’!uburanga bwari bugiseseka- isi 
yari ikivuka.  

51

Nubwo Adamu na Eva, ababyeyi bacu wambere bari 
baremwe baboneye, ntabwo bari bashyizwe aho 
badashobora gukora nabi."
Bari bafite umudendezo wo guhitamo gukunda no 
gukurikira Imana cyangwa se bagahitamo kwirengagiza 
amabwiriza yayo. Ariko ubuyoboke bwabo 
bwagombaga  kugeragezwa kandi iryo gerageza 
ryagombaga kwibanda ku giti kimwe rukumbi.  "
Imana yatanze imiburo,

52

(Isomo ku mashusho 3: Itangiriro 2:16,17)"
“Ku giti cyose cyo muri iyo ngobyi ujye urya imbuto 
zacyo, uko ushaka;

53

ariko igiti cy’!ubwenge bumenyesha icyiza n’!ikibi 
ntuzakiryeho: kuko umunsi wakiriyeho no gupfa 
uzapfa.”"
Itangiriro 2:16,17."
Ibyo basabwaga byasaga naho ari ibintu bishoboka. 
Bagomba kuba barumvise rwose bafite umutekano. 
Ariko umuntu agomba kuba agwa kenshi mu mutego 
iyo azi ko nta ngenza imuriho kubera umutekano aba 
yiyumvamo.

54

Uko niko byagendekeye Eva. Satani yakoresheje 
ububasha ndengakamere bwe aramushuka. Si kenshi 
Satani akora yiyerekana uko ari. Ni umushukanyi 
cyane. Akoresha amashyirahamwe, agakoresha abantu 
ndetse akoresha n’!inzoka!

55

Nicyo gituma Paulo yagize ati:

56

(Isomo ku mahusho 3: Abefeso 6:11-12)"
“ Mwambare intwaro zose z’!Imana, kugira ngo 
mubashe guhagarara mudatsinzwe n’!uburiganya bwa 
Satani.

57

Kuko tudakirana n’!abafite amaraso n’!umubiri; ahubwo 
dukirana n’!abatware n’!abafite ubushobozi, 

58

n’!abategeka iyi si y’!umwijima, n’!imyuka mibi 
y’!ahantu ho mw ijuru.”  "
Abefeso 6:11,12.

59

Eva yarashutswe."
Ntiyigeze agira amakenga yuko amagambo inzoka 
ivuga yari akomotse kuri Satani."
Umwanzi anyuze mu nzoka yabajije Eva, 

60

(Isomo: Itangiriro 3:1)"
“... N’!ukuri koko Imana yaravuze iti, ‘!Ntimuzarye ku 
giti cyose cyo muri iyi ngobyi?”’"
Itangiriro 3:1.

61

(Isomo ku mafoto 4:Itangiriro 3:2-4)"
Eva arasubiza ati, “Imbuto z’!ibiti byo muri iyi ngobyi 
twemererwa kuzirya;

62

Keretse imbuto z’!igiti kiri hagati y’!ingobyi,

63

ni zo Imana yatubwiye iti, ‘Ntimuzazirye, 
ntimuzazikoreho, mutazapfa.”’

64

Iyo nzoka ibwira umugore iti: ‘Gupfa ntimuzapfa.”’"
Itangiriro 3:2-4

65

Uko Eva yategaga amatwi inzoka, agomba kuba mu 
bitekerezo bye yaribwiye ko inzoka yavugaga ibintu 
bitandukanye nibyo Imana Yari Yarababwiye."
Bishoboka ko inzoka yabonye Eva agiye mu rujijo 
igahita yungikanya amagambo iti,     

66

(Isomo: Itangiriro 3:5)"
“ Kuko Imana izi yuko ku munsi mwaziriyeho, amaso 
yanyu azahweza, mugahindurwa nk’!Imana, 
mukamenya icyiza n’!ikibi.”"
Itangiriro 3:5.

67

Umwanzi yavuze ko nta kuri Imana Igira, ko Imana 
yigwijeho ibyiza. Kuba nk’!Imana nicyo cyifuzo 
cyakunze kugurumana muri Satani kinamubera 
ikigusha. Ibyo Satani yavugaga binyura Eva nuko mu 
kanya gato nk’!ako guhumbya biba biramurangiranye. 

68

(Isomo ku mashusho 2: Itangiriro 3:6)"
“Uwo mugore abonye yuko icyo giti gifite ibyokurya 
byiza, kandi ko ari icy’!igikundiro,

69

kandi ko ari icyo kwifurizwa kumenyesha umuntu 
ubwenge, asoroma ku mbuto zacyo, arazirya...” "
Itangiriro 3:6.

70

Nuko Eva aha Adamu imbuto, maze Adamu ararirya. 

71

Adamu na Eva batsindwa kugaragariza Imana 
urukundo n’!ubuyoboke, nuko ntibyatinze bahise 
barabukwa ko hari ikintu kitagenze neza. 

72

Satani yari yigaruriye isi yari ikivuka! Kuva ubwo, 
yahise yitwa “Igikomangoma cy’!iyi si.”"
Umutware w’!isi wivumbuye ku butegetsi!"
Adamu na Eva bari bumviye ijwi ry’umubi.

73

Uko uyu munsi wakoreweho ibara wari hafi kwira, 
Imana Iza nkuko Yari Isanzwe Iza mu mafu ya 
nimugoroba, Ihamagara Adamu na Eva."
Kugeza icyo gihe, uwo wari umwanya mwiza 
bagiriragaho amahirwe yo gutembera no kuvugana 
n’!Imana  yabaremye amaso ku maso.  Ariko uwo munsi 
barahunze, maze bajya kwihisha mu bihuru! 

74

Nyuma Adamu yanyereye gahoro yikinga inyuma 
y’!uduhuru two mu ngobyi, maze aricuza,

75

(Isomo: Itangiriro 3:10)"
“...Numvise imirindi yawe muri iyi ngobyi, ntinyishwa 
nuko nambaye ubusa, ndihisha.”"
Itangiriro 3:10.

76

Adamu ntiyari yarigeze agira ubwoba mbere, ariko 
ngiki icyo icyaha kizana."
Kigera n’!aho gituma umuntu atinya Imana.

77

(Isomo: Itangiriro 3:11)"
Imana Irabaza Iti, “...Wariye kuri cya giti nakubujije 
kuryaho?"
Umurongo wa 11."
Adamu arasubiza ati:

78

(Isomo: Itangiriro 3:12) "
“...Umugore wampaye ngo tubane, niwe wampaye ku 
mbuto z’!icyo giti, maze ndazirya.” "
Itangiriro 3:12."
Hari hashize amasaha make Adamu yifuje gupfana na 
Eva.  "
Ariko noneho Adamu yakurikijrho gushinja Eva icyaha, 
ndetse anashinja n’!Imana kuba yararemye Eva."
 Mbega ukuntu icyaha cyonona n’!urukundo nyarwo!

79

Eva nawe ntiyabuze kugira uwo ashinja  icyaha. Ubwo 
Imana Yamubazaga icyo yakoze, yagize ati,

80

(Isomo Itangiriro 3:13)"
“...Inzoka yanshukashutse, ndazirya.”"
Itangiriro 3:13"
Eva nawe yashinje Imana icyaha! Mu yandi magambo, 
yagize ati, Ni inzoka waremye yanshyize muri izi 
ngorane.” 

81

Uwo munsi Adamu na Eva bari bokojwe gupfa!"
Imana Ibirukana mu ngobyi kugira ngo batazongera 
kurya ku giti cy’!ubugingo."
Umwanzi yari yavuze ko batazapfa, ariko Bibiliya igira 
iti, 

82

(Isomo: Itangiriro 5:5)"
“Iminsi yose Adamu yaramye ni imyaka maganurwenda 
na mirongwitatu, arapfa.”"
Itangiriro 5:5"
Bamenye batinze ko umwanzi yari

83

(Isomo: Yohana 8:44)"
“...kuko ari umunyabinyoma, kandi ni se w’!ibinyoma.”"
Yohana 8:44.

84

Biroroshye gushinja Imana ko ariyo Iteza agahinda 
gasaze no kwangirika ku isi, nyamara Satani ni we 
nyirabayazana w’!ibyo byago.  

85

(Videwo y’!amasegonda 10) Niwe wazanye 
imivurungano ku iyi si kandi kuva kera ni we 
wakomeje guteza icyaha  n’!umubabaro.  Yesu Yashyize 
umwanzi ku karubanda Anagaragaza uburyo  Satani 
ababaza abantu.   

86

Igihe kimwe ku Isabato ubwo yigishirizaga mu 
isinagogi, Yabonye umugore wahetamishiijwe 
n’!uburema."
Yesu abonye uburwayi bwe amugirira impuhwe, 
aramukiza.   

87

Ubwo abatware batangira kumujora ko Yakoze igikorwa 
cyo gukiza ku Isabato- Umunsi wo gusenga wera 
w’!Imana.  Ariko nimurebe uko Yesu Yireguye ku byo 
Yakoze:  

88

Isomo ku mashusho 2: Luka 13:16)"
“ Kandi uyu ko ari umukobwa wa Aburahamu, akaba 
amaze iyi myaka cumi n’!umunani aboshywe na Satani,

89

ntiyari akwiriye kubohorwa iyi ngoyi ku munsi 
w’!Isabato?”"
Luka 13:16

90

Yesu yavuze ko Satani yaboshye uyu mugore imyaka 18 
yose."
Satani niwe munyacyaha! Urebye, Satani niwe mbaraga 
mbi iri inyuma y’!indwara  zose no kubabara, 
guhagarika umutima  n’!urupfu!

91

Bishoboka ko muri Bibiliya nta handi tubona ku buryo 
burambuye amayeri ya Satani nkuko aboneka mu gice 
cya mbere cya Yobu, mu kiganiro umwanzi yagiranye 
n’!Imana. 

92

Hari nyuma yo kugwa kwa Satani ubwo abana b’!Imana 
baje gushengerera imbere yayo. Na Satani yazanye 
nabo. Nimutekereze!  Iteraniro ry “abana b’!Imana” na 
Satani akabazamo atatumiwe!

93

(Isomo ku mashusho 2: Yobu 1:7)"
“Uwiteka Abaza Satani ati: Uturutse he?”"
Yobu 1:7"
Mu yandi magambo Imana Yaramubajije Iti, ni nde 
wagutumiye? Ufite ubuhe burenganzira bwo kuba uri 
aha? Satani yasubije Uwiteka ati,

94

 “Mvuye gutambagira isi no kuyizereramo.”"
Yobu 1:7."
Satani yavugaga uko yagengaga isi. Yari yarasimbuye 
Adamu kuri uwo mwanya!

95

Adamu yitwa “umwana w’!Imana” (soma muri Luka 
3:38), neza neza nka babandi bazaga wa munsi 
gushengerera Imana.

96

Bishoboka se ko abo bari abatware ba ayandi masi, 
mbese rwose nkuko Adamu nawe mu ntangiriro yari 
umutware w’!iyi si yacu?"
Uko biri kose, Satani ntiyari yorohewe kwemeza ko ari 
we uhagarariye isi .  Nyagasani yabajije Satani ati:  

97

(Isomo ku mashusho 4: Yobu 1:8,9,11)"
“...Mbese witegereje umugragu wanjye Yobu, yuko ari 
nta uhwanye nawe mu isi,

98

ko ari umukiranutsi utunganye, wubaha Imana kandi 
akirinda ibibi?” 

99

 Maze Satani asubiza Uwiteka ati: Ariko se ugirango 
Yobu yubahira Imana ubusa?” 

100

 Ariko rambura ukuboko kwawe, ukore ku byo atunze 
byose, nawe azakwihakana ari imbere yawe!”"
Yobu 1:8,9,11.

101

Ntibyoroshye! Satani yemeje ko impamvu yonyine 
yatumaga Yobu yubaha Imana ar’!ukubera ibyo Imana 
Yari Yaramukoreye, ko atari uko Yobu yakundaga Imana 
no kuyizera.     

102

(Isomo ku mashusho 2: Yobu 1:12)"
“Uwiteka asubiza Satani, ati: ‘Dore, ibyo atunze byose 
biri mu maboko yawe; keretse we ubwe we 
kumuramburaho ukuboko kwawe.”’

103

Nuko Satani aherako ava imbere y’!Uwiteka.”"
 Yobu 1:12"
Nuko Satani ava aho yihutishijwe no kuramburira 
ukuboko kwe ku butunzi bwa Yobu.

104

Ibyago bitangira kwisukiranya:"
Icya mbere: Abasabeya bisutse mu mapfizi ye 
barayanyaga, bicisha n’!abagaragu be inkota. 

105

Icya kabiri: Inkuba yarakubise, ihitana intama 
n’!abashumba. 

106

Icya gatatu: Abakarudaya bisutse mu ngamiya za Yobu 
barazinyaga.

107

Icya kane (cy’!inkuru mbi y’!inshamugongo): Inkubi 
y’!umuyaga yashenye inzu y’!umuhungu mukuru wa 
Yobu. Abana icumi bose ba Yobu bari mu birori muri 
iyo nzu nta numwe warokotse!   

108

Nyagucwa Yobu! Yatekereje ko Uwiteka yamwatse ibyo 
yari atunze byose akanateza ako kandare kose."
Ntiyigeze yumva ko yabitejwe n’!umwanzi."
Nubwo agahinda kari kamusaze, Yobu ntaragahinduka 
ngo anamuke ku Mana.

109

(Isomo: Yobu 1:21)"
Yobu yagize ati:”...Uwiteka niwe wabimpaye, kandi 
Uwiteka niwe ubintwaye; izina ry’!Uwiteka rishimwe.”"
Yobu 1:21"
Nubwo atashoboraga gusobanukirwa n’!amahano 
yamugwiriye yatsembyeho ubutunzi bwe n’!abana be, 
Yobu ntiyatezutse ku kwizera ubuntu bw’!Imana."
Ariko Satani yaratarashirwa."
Yongeye gucokoza Imana avuga ati,

110

(Isomo ku mashusho 3: Yobu 2:4-6)"
“...ibyo umuntu atunze byose yabitanga ngo abicunguze 
ubugingo bwe.” 

111

 “ Ariko noneho, rambura ukuboko kwawe, ukore ku 
magufka ye no ku mubiri we, azakwihakana ari imbere 
yawe!” 

112

 “ Uwiteka abwira Satani, ati: ‘Dore, ari mu maboko 
yawe, keretse ubugingo bwe gusa, ube aribwo 
wirinda.”’"
Yobu 2:4-6

113

Ibigeragezo biba bimugezeho. Mbese Yobu yakomeje 
gushikama nubwo ibintu byagendaga birushaho kuba 
umwaku, cyangwa se yateye Imana umugongo?    

114

(Isomo ku mashusho 2: Yobu 2:7)"
“ Nuko Satani aherako arasohoka ava imbere y’!Imana,

115

ateza Yobu ibishyute bibi bihera mu bworo 
bw’!ibirenge bigeza mu gitwariro.”"
Yobu 2:7

116

Niba warigeze urwara ikibyimba uzi nibura uko 
uburyane bw’!ikibyimba kimwe bumera. Ngaho rero 
tekereza noneho ubirwaye kuva mu rutwariro 
rw’!umutwe kumanura ukageza ku mano!  

117

Nubwo Satani yari yaravukije Yobu byose, ubutunzi 
bwe, abana ndetse n’!ubuzima, Yobu ntiyaretse 
gukomera ku Mana. Mbega intwari! Bibiliya igira iti: 

118

 “ Muri ibyo byose Yobu ntiyakoze icyaha, haba no 
kubiherereza ku Mana.”"
Yobu 1:22.

119

Ni nde wagiriye Yobu nabi?"
Ni nde wamuteje ibyago?"
Ni SATANI! 

120

Ni nde wibye amatungo ye akanica abagaragu be?"
Ni SATANI!

121

Ni nde wateje inkubi y’!umuyaga akanarimbura 
abahungu n’!abakobwa be? "
Ni SATANI!

122

Uwiteka ashobora kureka ibyago"
bikatugeraho ngo kubaha Imana no kuyikunda kwacu 
bigeragezwe,

123

nyamara Satani ni we icyaha gihama ni we wo 
gushyirwaho ibibi byose biri ku isi!

124

Wowe nanjye twafatiwe hagati y’!izurungutana 
ry’!intambara ikomeye, amakimbirane hagati 
y’!ubutegetsi n’!ubwigomeke , hagati y’!Umuremyi na 
Satani, we nkomoko yo kwivumbura."
Ntabwo turi indeberezi.  Tubishaka tutabikunda, 
rutwambikiyeho.

125

Gutekereza ko Satani atabaho ko gusa ari nk’!imigani 
baca cyangwa se ikintu gusa cyo gukurura abantu 
bituma tudashobora kwitegura bihagije guhangana  
n’!iyo nyaryenge Satani.    

126

Mu gitabo cy’!Ibyahishuwe hagira hati: 

127

(Isomo ku mashusho 2: Ibyahishuwe 12:12)"
“Nuko rero, wa juru we,  namwe abaribamo 
nimwishime. Naho wowe, wa si we, nawe wa nyanja 
we, mugushije ishyano!

128

kuko Satani yabamanukiye, afite umujinya mwinshi, azi 
yuko afite igihe gito.”"
Ibyahishuwe 12:12"
Petero yanditse iyi miburo:

129

(Isomo ku mashusho 2: 1 Petero 5:8)"
“Mwirinde ibishindisha, mube maso; kuko umurezi 
wanyu Satani azerera nk’!intare yivuga,

130

ashaka uwo aconshomera.”"
1 Petero 5:8

131

Nubwo Satani akora ibibi bikabije, Imana Rurema Ifite 
umugambi wo kongera kurema, umugambi umwana 
wayo Yesu afitemo uruhare -Umwana wayo Ikunda 
Yemeye kwitanga, apfira kuturihirira umwenda ngo 
tubone ubugingo buhoraho.   

132

Bibiliya ivuga ko Satani atera nk’!intare yivuga.

133

Satani yakoreye mu mwami Herode ngo yice Umwana 
Kristo (aratsindwa). 

134

(Videwo y’!Amasegonda 10) Satani yihinduye marayika 
uvuye mu ijuru asanga Yesu mu butayu, 
amugerageresha ibishuko bitatu bikomeye (Satani 
yaratsinzwe).  

135

Satani akorera mu mbaga y’!abantu kwica Yesu i 
Karuvali (aho niho Satani yatsindiwe burundu).

136

Nubwo hari Karuvali, habayeho n’!umuzuko!  Imana 
Ihimbazwe!"
Nguko uko Imana  yatanze Umwana wayo, n’!Umwana 
nawe Akitanga ngo agukizanye nanjye urwari 
rudutegereje."
Iyo niyo saha yo kunesha, umunsi wo gutanga 
umudendezo ku mbohe zose, umwanzi yaboheye kuri 
iyi si.

137

Uwo munsi umwanzi Satani yaraneshejwe.  Kristo, 
kubwo urupfu rwe yabonye uburenganzira bwo 
kurimbura ikibi cyose n’!imibabaro."
Paulo, mu Baheburayo 2:14 yaranditse ati:  

138

(Isomo ku mashusho 2: Abaheburayo 2:14)"
“ Nuko rero, nkuko abana bahuje umubiri n’!amaraso, 
ni ko nawe ubwe yahuje ibyo nabo,

139

Kugira ngo urupfu rwe aruhinduze  ubusa ufite 
ubutware bw’!urupfu, ni we Satani.” 

140

Satani yiyerekaniye ku karubanda imbere ibiremwa 
bihanitse uwo ari we. Aracyerekana kandi na nubu 
uburyo yategeka isi."
Za serwakira, imitingito y’!isi, imyuzure, ubwicanyi, 
indwara, kwiheba n’!imibabaro! Ibi byose, turabibona. 

141

Nyamara ibyo tutabona byihishe inyuma y’!ibyo byose, 
ni imikorere ndengakamere ya Satani. 

142

Aya marorerwa tubona si “ibikorwa by’!Imana”- ni 
“ibikorwa by’!umwanzi.” 

143

Ushobora kuba wibaza iby’!agahinda, kwiheba, 
n’!ingorane ugira mu mibereho yawe. Ushobora kuba 
wibaza ibyo urupfu rw’!umwana, cyangwa inshuti 
ukunda maze ukabaza uti: “Imana iri he?” 

144

Bibiliya itwigisha ko Imana Ihari. Mu kwiheba, mu 
gahinda n’!ibyago Iba Ihari."
Kandi Izagaruka vuba kurangiza ibibazo byazanywe 
n’!icyaha n’!umubabaro.

145

Inkuru nziza nuko iyi si, yanyurujwe na Satani igiye 
vuba gutabarwa."
Kumenya ibi byagombye kugabanya ubwoba 
bw’!abagenzi barakaye bahangayikishijwe n’!isi 
yayobye!"
Imana Ifite umugambi wo kurimbura Satani- umwanzi 
w’!umushukanyi – kandi ibyo tuzabyiga neza mu 
materaniro yacu ataha.  Reka turebe uko Bibiliya ivuga 
ibya Satani: 

146

(Isomo ku mashusho 3: Ezekieli 28:16, 18) "
“...narakurimbuye, wa mukerubi utwikira we...” 

147

nicyo cyanteye gukongeza umuriro ukuvuyemo;

148

uragukongora, maze nguhindurira ivu hasi imbere 
y’!abakureba bose...”"
Ezekieli 28:18."
Icyaha n’!umubabaro bizashiraho burundu.

149

Ni byo nshuti, Yesu agiye kuza vuba!  Ntazaza 
nk’!umunyagalilaya uciye bugufi, cyangwa nk’!uwo 
bagize urwamenyo, uwo baciraguye amacandwe, kandi 
bihakanye. Ntazaza nk’!uwo bamanitse ku musaraba,  

150

ahubwo Azaza nk’!Umwami w’!abami, Umutware 
w’!abatware afite uburenganzira bwo gutegeka! 
Tugomba kwitegura kumusanganira, kuko kubura ibyo 
ni ukubura byose! 

151

(Videwo y’!amasegonda 12) Ubu ikibazo ni iki: Tuzizera 
nde? Tuzakurikira nde?"
Imana y’!urukundo- cyangwa umumarayika waguye?"
Imirongo iri gucibwa; isi yose igabanijemo ibice bibiri."
Uyoboka nde?"
Uri ku ruhande rwa nde? 

152

Yesu ararikana urukundo abihebye, abigunze, 
abababaye, abo imitima irega, abana be bose batuye iyi 
si yivumbuye:  

153

(Isomo: Matayo 11:28)"
“ Mwese abarushye n’!abaremerewe, nimuze munsange, 
ndabaruhura”."
Matayo 11:28.

154

(Isomo: Yohana 6:37)"
“...kandi uza aho ndi sinzamwirukana na hato .”"
Yohana 6:37"
Ese iyo si inkuru nziza?

155

 Iyo ubuzima bugeze mu mahina, mu mibabaro, mu 
bwihebe, no gucika intege, Yesu Aba Ahari."
Yumva Akababaro ufite ndetse gashobora kuba kari 
kugushengura muri uyu mwanya."
Uburwayi bushegesha umubiri wawe, Yesu 
Arabusobanukiwe. Azi uburibwe. "
Yatobojwe imisumari abagome bashimangiye mu 
biganza bye."
Azi uko kwigunga bimeze. "
Yabyiboneyeho ubwo Yari Amanitse ku musaraba aho 
Yarabundikiwe n’!umwijima."
Azi ubukene.  "
Yabimenyeye aho Yagendagendaga mu tuyira 
tw’!imikungungu  two muri Palestina Afite utwo kurya 
duke, Atagira naho Ataha yita imuhira. Ngwino 
umusange uyu munsi."
Araguha ibyiringiro bishya, Akongere  imbaraga. "
Iyi ni inkuru nziza kuri bose."
Umunsi umwe nyirizina, uyu Yesu Agiye kugaruka 
gukuraho imibabaro yose y’!ubuzima. "
Azagaruka kuyobora mu isi yagizwe nshya."
Icyaha n’!abanyabyaha bazarimburwa."
Noneho nyuma Satani azatsindwa uruhenu 
bidasubirwaho."
Yesu yifuza cyane kukwinjiza mu muryango w’!Imana, 
ngo aguhe ubugingo buhoraho mu isi izaba yagizwe 
nshya."
Nyamara icyemezo kigomba gufatwa--Ni nde uzahitamo 
kukubera Imana n’!Umutware? "
Nshuti, iki cyemezo ni icyo ubuzima cyangwa urupfu!"
Ntiwahitamo ubu ukareka Yesu Akakubera Umwami?"
Arategereje. Arambuye cyane amaboko ye."
Agira ati, “Ngwino! Ngwino! Ngwino!”  "
Mu gihe dusenga, wahombeka amaso ukagira uti “Yego, 
Mwami Yesu, ndaje?”.


